
   

 
Ki kritè ki fè lekòl la deside si wi oswa non pitit 

mwen an ap pase nan mwa out la?  

Regle man DOE pou chanje klas pèmèt lekòl yo 

evalye pwogrè elèv nan fason yo metrize Nòm 

aprantisaj debaz inivèsèl Common Core Learning 

Standards nan plizyè egzamen. Yo gade travay elèv 

nan ane a, ki gen ladan(men se pa sa sèlman) nòt kou, 

modèl redaksyon, pwojè ak lòt travay; pwofesè yo 

ranpli pòtfolyo pou elèv yo idantifye nan pwosesis sa 

a ki pa fè ase pwogrè.  

Si pòtfolyo pou chanje klas yon elèv montre elèv la 

poko satisfè minimòm kondisyon pou chanje klas yo, 

elèv la pa p chanje klas an jen, epi direktè a ap 

rekòmande pou li ale nan lekòl ete.  

Desizyon pou chanje klas mwa out yo fè dapre yon 

evalyasyon olistik preparasyon elèv la pou pwochen 

klas la ki gen ladan travay lekòl ki nan pòtfolyo pou 

chanje klas la. Si elèv la pa ale nan lekòl ete sa pral 

limite kapasite l pou montre li fè pwogrè pou satisfè 

kondisyon pou chanje klas yo. Pou  plis enfòmasyon 

sou kondisyon pou chanje klas: 

http://schools.nyc.gov/ParentsFamilies/PromotionSu

mmerSchool.  

Kòman m ap fè konnen si pitit mwen an pase lè li 

fin ale nan lekòl ete a? 

Y ap poste lèt desizyon yo pandan semèn 17 out la. Si 

w pa satisfè avèk desizyon yo pran an, ou ka soumèt 

yon demann apèl alekri ba direktè lekòl pitit ou a 

apati 24 out. Sipèentandan an ap revize apèl la, k ap 

pran desizyon final la. 

 
 

Pou plis enfòmasyon ak èd: 

 
Pou kondisyon  enskripsyon ak dokiman, ale 

sou: 
www.nyc.gov/schools/ChoicesEnrollment/ 

NewStudents 
 

Pou kesyon sou frè pou moun ki pa abite Vil 

Nouyòk, kontakte Bureau of Non-Public School 

Payables                                                                                           

Attn: Brenda Antoine nan  

718-935-4789. 
 

Pou enfòmasyon sou transpò, ale sou  

www.opt-osfns.org/opt oswa rele nan (718) 392-

8855. 
 

Pou kesyon osijè School Food, chèche lokal ki pi 

pre w la nanwww.schoolfoodnyc.org, oswa tèks 

"NYCMeals" nan 877-877, oswa rele 311. 
 

Pou kesyon jeneral  osijè lekòl ete, tanpri imèl 

summerschool@schools.nyc.gov oswa rele 311. 

Yon gid pou 

paran ak fanmi 
 

 

 
 

 

 

 

 

 

 

 

 

 

   
Carmen Fariña, Chancellor nycschools nycschools 

Kalandriye lekòl ete 

 
Lekòl primè ak lekòl presegondè 

1 jiyè – 30 jiyè 

Lendi – Jedi 

18 jou enstriksyon 

 
*Jou 3 jiyè se fèt; pa gen lekòl pou elèv. 

* 3 ak 4 out se jounen evalyasyon pòtfolyo pou estaf sèlman; 

Pou Elèv Lekòl Primè ak elèv  Lekòl Presegondè  

 

Lekòl segondè 
1 jiyè – 11 out 

Lendi –Vandredi 

29 jou enstriksyon 

 
* Jou 3 jiyè se fèt endepandans; pa gen lekòl pou elèv. 

* 12 ak 13 out se jou egzamen Regents Eta Nouyòk. 

 
Lè lekòl antre ak lè yo lage kapab varye. Tanpri kontakte lekòl 

regilye pitit ou si w gen kesyon. 

http://schools.nyc.gov/ParentsFamilies/PromotionSummerSchool
http://schools.nyc.gov/ParentsFamilies/PromotionSummerSchool
http://www.opt-osfns.org/opt
http://www.schoolfoodnyc.org/OurPrograms/breakfast.htm
mailto:summerschool@schools.nyc.gov
http://www.bing.com/images/search?q=nyc+schools+Logo&qs=n&form=QBIR&pq=nyc+schools+logo&sc=2-16&sp=-1&sk=&adlt=strict#view=detail&id=2BA47950EAA532EB0316DD5CAEB37FC31C79C0AC&selectedIndex=2


 

 

Lekòl ete ofri elèv sipò akademik anplis pou asire yo 

pre pou yo chanje klas. Yo bay elèv eksperyans 

aprantisaj anplis pou devlope abilite konesans yo 

bezwen pou klas ki vini apre a. 

Kòman m ap fè konnen pitit mwen an bezwen 

lekòl ete?  

Apati semèn 15 jen, paran elèv ki nan klas 3yèm-

12yèm ane ap resevwa yon lèt desizyon si pitit yo pa 

satisfè nòm pou chanje klas yo.  Si w gen kesyon pou 

konnen si wi oswa non yo voye pitit ou a nan lekòl 

ete, ou kapab kontakte kowòdonatè paran oswa 

direktè lekòl pitit ou a. 

Kòman mwen ka enskri pitit mwen an nan lekòl 

ete ?  

Elèv ki fèk vin abite Vil Nouyòk ak elèv ki la pou 

yon ti bout tan ki vin pase vakans ete (epi ki pou 

moman an pa nan sistèm lekòl leta Vil Nouyòk la epi 

ki pa p ladan pou ane lekòl 2014-15) elijib pou ale 

nan lekòl ete san yo pa peye si yo founi 

dokimantasyon ki kòrèk ak si yo satisfè kritè elijiblite 

a. Enskripsyon yo ap fèt an pèsòn nan lekòl elèv 

vle ale a apati 10 jen rive 26 jen ak 1ye jiyè 

(premye jou lekòl ete). Paran oswa responsab 

(eksepte nan ka elèv ki granmoun tèt yo dapre CR 

A-101) dwe founi yon kopi kanè oswa relvenòt 

elèv la ki soti nan lekòl kote li ye kounye a oswa 

nan lekòl li te ye avan an.   

Elèv lekòl prive (paegzanp elèv lekòl relijye) ak elèv 

charter school elijib pou yo ale si yo satisfè kritè 

elijiblite yo epi enskri an pèsòn nan nenpòt lekòl ki 

nan distri yo a. Paran oswa responsab (eksepte nan ka 

elèv ki granmoun tèt yo dapre CR A_101) dwe li ak 

ranpli yon aplikasyon pou enskripsyon epi vini avèk 

yon kopi kanè ak/oswa relvenòt(si li genyen l)nan 

lekòl distri a pou yo ka enskri elèv la. Se lekòl kote 

pitit ou ye regilyèman an k ap ba w fòm enskrispsyon 

an. Fòk direktè lekòl kote pitit ou a ye kounye a siyen 
fòm lan. Aplikan yo ka enskri apati 10 jen rive 26 

jen ak 1ye jiyè(premye jou lekòl ete).  

 

 

Elèv ki pa abite Vil Nouyòk lijib pou yo ale nan 

lekòl ete si yo satisfè kritè elijiblite yo epi peye yon 

frè. Aplikasyon enskripsyon an disponib sou sitwèb 

DOE a: 
http://schools.nyc.gov/ChoicesEnrollment/ 

SpecialPrograms/SummerSchool/ 

Paran k ap enskri pitit li a dwe voye fòm lan tou 

siyen ansanm avèk peman an nan: 

Bureau of Non-Public School Payables 

Attn: Brenda Antoine 

65 Court Street, Room 1001 

Brooklyn, NY 11201 

Elèv ki vini an premye se yo menm k ap jwenn plas an 

premye. 
 

Eske yo ofri mwayen transpò pandan ete a? 

Elèv ki nan lekòl ete resevwa menm tip mwayen 

transpò yo te genyen pandan ane lekòl regilye a. Si 

yon elèv itilize yon MetroCard; li ka mande kowònatè 

transpò nan lekòl ete a youn.  Elèv ki nan otobis jòn 

pandan ane lekòl regilye a, ap itilize menm sèvis la 

pandan lekòl ete a.  

Elèv ki pa elijib pou mwayen transpò pandan ane 

lekòl regilye a, men ki prale nan yon lokal pandan ete 

a ki nan yon distans plis pase ½ mil avèk lekòl regilye 

a, kapab jwenn sèvis transpò yon shuttle k ap pran yo 

nan lekòl regilye a pou mennen yo nan lekòl ete a. 

Paran kapab kontakte lekòl regilye pitit yo a oswa 

lokal lekòl ete a pou jwenn èd avan lekòl ete a 

kòmanse.  

Èske y ap ofri lekòl ete ane sa a ? 

Ou ka jwenn lokal lekòl ete yo nan kazye rechèch 

lekòl ete DOE a nan:  

http://schools.nyc.gov/ChoicesEnrollment/ 

SpecialPrograms/SummerSchool/ 

 

 

Eske yo baj manje nan lekòl ete? 

Wi. Gen manje ete gratis pou tout timoun ki poko gen 

18 lane nan kèk lekòl, pisin, pak, bibliyotèk oswa nan 

lokal NYCHA ki bò lakay ou. Pa gen okenn 

idantifikasyon, enskripsyon oswa lòt enfòmasyon ki 

nesesè. Pou w jwenn lokal ki pi pre w la, tanpri rele 

311 oswa ale sou entènèt pou download  SchoolFood 

app la oswa voye yon tèks mesaj ki gen 

“NYCMEALS” nan 877-877. 

Eske pitit mwen an ap oblije pran yon egzamen 

pandan lekòl ete a?  

Elèv lekòl primè ak lekòl presegondè p ap oblije 

pran egzamen nan mwa out la. Olye egzamen,  3 ak 

4 out,  lekòl yo ap fin fè yon lòt evalyasyon travay 

elèv reyalize pandan ane lekòl la nasanm avèk travay 

ak evalyasyon yo fè nan lekòl ete a pou detèmine si 

yo fè ase pwogrè pou chanje klas.  

Elèv lekòl segondè gen pou pran egzamen Regents 

nan dat 12 ak 13 out, si yo bezwen sa, dapre 

pwogrè yo fè pou yo gradye.  

Èske pitit mwen gen dwa pou resevwa aranjman 

nan lekòl ete? 

Elèv ki gen yon pwogram edikasyon espesyal 

Individualized Education Programs (IEPs), elèv ki 

gen plan akomodasyon 504 yo apwouve, ak elèv k ap 

aprann lang anglè English Language Learners gen 

dwa pou resevwa menm akomodasyon yo ta ka 

resevwa pandan ane regilye a nan evalyasyon lekòl 

ete yo.  

Elèv k ap aprann lang anglè English Language 

Learners(ELL) gen dwa tou pou resevwa menm 

aranjman yo (CR Pati 154) nan evalyasyon lekòl ete 

menm jan ak dwa yo genyen pandan ane lekòl 

la.  Pou enfòmasyon konsènan akomodasyon pou 

egzamen pou ELL, al sou sit : 

http://www.p12.nysed.gov/biling/bilinged/ 

faq.html#test 

Si w gen nenpòt kesyon sou sèvis edikasyon espesyal, 

pa ezite kontakte: 

esysummerservices@schools.nyc.gov. 

http://www.p12.nysed.gov/biling/bilinged/faq.html#test

